
Ukwakha isiZwe Esingena  
Rhulumente obanjwe ngoBhongwane
Iindibano ebezihleli-

we zokunika ubu- 
ngqina kwiKhomishi-

ni yoPhando ngokubanjwa 
ngobhongwane kukaRhu-
lumente ziqukunjelwe ku- 
tshanje, emva kweentsu-
ku ezingaphezu kwe-1 000 
ingqina lokuqala lanikeza 
ngobungqina balo.

Nangona usihlalo wale 
k h o m i s h i n i ,  u S e k e l a  
weJaji eyiNtloko u-Ra- 
ymond Zondo ethe kuse-
nokubakho imfuneko yokuba 
amanye amangqina ambalwa 
anikeze ubungqina, umse-
benzi wekhomishini ngoku 
ukufutshane engqinibeni.

Eli linyathelo elibaluleke  
kakhulu  e l i s i sondeza 
ngakumbi ekubaleni kwi-
mbali yentando yesininzi 
yethu enye yezona ziganeko 
zonakalisayo.

Kwanangaphambi kokuba 
uJaji Zondo angenise izi-
phumo neengcebiso zakhe 
kuMongameli, singavuma 
sonke ukuba umsebenzi  
wekhomishini ubaluleke  
kakhulu.

Kwisithuba seminyaka 
emithathu, sive ubungqina 
obuchaza ngezityholo  
zorhwaphilizo ezikwizinga 
eliphezulu. Sive ngezenzo 
ezikhokele  ekubiweni 
kweebhiliyoni zeerandi 
zemali yoluntu. Sive ukuba 
mangaphi amaziko karhulu-
mente kunye neenkampani 
zikarhulumente ezenziwe 
buthathaka ngabom.

Oku kuvezwa kwe- 
ndlela, kobungakanani  
kunye nobunzulu boku-
banjwa ngobhongwane 
kukarhulumente akwe-
nzekanga khusini, kodwa 
kwasasazwa kwilizwe lonke. 

Ngokuthi kuvunyelwe bonke 
abemi boMzantsi Afrika 
ukuba balandele iingxelo 
zekhomishini, kuncede eku-
betheleleni ithemba kuluntu 
malunga nentando yesininzi 
yethu kwaye ikhuthaza  
u k u n g a f i h l w a  k u n y e 
nokwenziwa kwezinto  
elubala.

Ilizwe lityala umbulelo 
omkhulu kubo bonke ababe-
bandakanyeka kumsebenzi 
wekhomishini; ukusuka 
kwabo baqhube uphando, 
kwabo baphengulule baze 
bahlanganisa ulwazi olu-
ngaka; kumangqina amaninzi 
kangaka athe anikeza ngo-
bungqina; koonondaba 
abathe basasaza ngenku-
thalo iingxelo zekhomishini; 
kumagqwetha ancedisileyo 
ekunikeni ubungqina.

Sikwatyala umbulelo 
omkhulu kubantu abaninzi, 
abanye babo abasaziwa, abo 
iintshukumo zabo zikhokelele 
ekumiselweni kwekhomishini 
kwasekuqaleni. Aba ngaba-
ntu abathe bavumbulula  
ezi zityholo zolwaphulo-
mthetho, abathe bachasa, 
bathetha phandle kwaye 
benza amaphulo —  esidla-
ngalaleni kunye nasekhusini 
— okupheliswa kokubanjwa 
ngobhongwane kukarhulu-
mente. Sibulela kubo, kuba 
ngoku xa sithetha ngoku-
banjwa ngobhongwane 
kukarhulumente sithetha 
ngento yexesha eladlulayo.

Ukuban jwa ngobho-
ngwane kukarhulumente 
akuziphelelanga. Kuziswe 
esiphelweni zizenzo ezidi- 
tyanelweyo zabemi boMzantsi 
Afrika abavela kuzo zonke 
iinkalo zobomi, besebenza 
kwiindawo ezahlukeneyo 

ukubuyisa ixabiso lentando 
yesininzi yethu. Kwaye 
kuxhomekeke kuthi sonke 
ukuqinisekisa ukuba ezi zinto 
asoze sizivumele ziphinde 
zenzeke.

Kule minyaka mithathu 
idlulileyo, sithathe amanya-
thelo abalulekileyo okulwa 
urhwaphilizo nokubanjwa 
ngobhongwane kukarhulu-
mente. Siye sazama sakha 
ngokutsha amaziko afana 
neGunya lezoTshutshiso 
leSizwe (i-NPA), iNkonzo 
yamaPolisa oMzantsi Afrika 
(i-SAPS), iNkonzo yeRhafu 
yaseMzantsi Afrika (i-SARS) 
kunye nezinye. Simisele 
imibutho emitsha, efana 
neCandelo loPhando kwi-
NPA ukuze itshutshise abo 
benza urhwaphilizo kwizinga 
eliphezulu kunye neSigqeba 
esiKhethekileyo se-SIU soku- 
fumana kwakhona iimali 
zoluntu ezibiweyo. Siwa-
phucule amandla ethu  
okulwa ulwaphulo-mthetho 
ngokuthi siseke iZiko le- 
Ndibanisa (i-Fusion Centre), 
elihlanganisa ii-arhente 
ezahlukeneyo zabantu 
bomthetho ukuba babe- 
lane ngolwazi kwaye balu-
ngelelanise uphando kunye 
nokutshutshiswa kolwa-
phulo-mthetho.

Sibutshintshile ubunkokeli 
kumashishini karhulumente 
aphambili, saza saqalisa 
inkqubo yokuwabuyisela 
kwimmo entle yezemali 
neyokusebenza. Amashi-
shini karhulumente ngoku 
asebenza ngemodeli entsha 
ekhuthaza ukungafihli,  
ukuthatha ixanduva lokuphe-
ndula kunye nezisa uzinzo.

Uninzi lwalo msebe- 
nzi uyaqhubeka. Kukho 

iindawo apho inkqubela 
phambili icotha kakhulu 
kunokuba sinqwena, kwaye 
ngoku ezi ndawo zifumana 
ingqwalaselo ethe chatha.

Iziphumo neengcebiso 
zekhomishini ngokunga- 
t h a n d a b u z e k i y o  z i y a 
kuzomeleza ezi nzame. 
Silindele ukuba ikhomishini 
ichonge apho sibethakale 
khona okuthe kwenza 
ukuba kuvuleke ikroba 
lokuba kubanjwe urhulu-
mente ngobhongwane. Oku 
kuya kusixhobisa ngakumbi  
ukuba sithathe amanyathelo 
okulungisa aqatha.

Ngelixa sinokuthi ixesha 
lokubanjwa ngobhongwane 
kukarhulumente liphelile, 
asikaloyisi urhwaphilizo. 
Ubuqhetseba kunye norhwa-
philizo kusasazekile kwaye 
kungene nzulu kumaca- 
ndelo karhulumente nawa-
bucala.

Nangona kusenokungabikho 
kwizinga lokubanjwa ngobho-
ngwane kukarhulumente, ezi 
zenzo zolwaphulo-mthetho  
zityabula kakhulu kwilizwe 
lethu, zenze namaziko ethu  
buthathaka kwaye zihluthe 
abemi boMzantsi Afrika  
iimfuno ezininzi ezisisiseko.  

Urhwaphilizo kukuzi-
phatha kakubi ngeyona  
ndlela, kodwa kuthatha  
umntu onenkohlakalo 
kakhulu ukuba arhwaphi-
lize ngexesha lokuxakeka 
kwabantu .  Ndi thetha 
apha ngezenzo zenkohla-
kalo ezingaginyisi mathe  
ezenziwe kunyaka ophe-
lileyo xa bekuthengwa 
iimpahla kunye neenkonzo 
ebezidingeka kumlo wethu 
nobhubhane we-COVID-19.

Sisebenze ngokukhawu-

leza kakhulu ukunqanda  
olo rhwaphilizo, saze 
sachonga abo bachaphaze- 
lekayo kwaye sabatha-
thela amanyathelo. Obu 
bubungqina bokuzinikela 
kwethu ekuncothuleni  
nengcambu urhwaphilizo. 

Siqinise imimiselo ka-
Nondyebo, saseka iziko 
lendibanisa (i-fusion centre) 
kwaye sanika iCandelo 
lokuPhanda eliKhethekileyo 
igunya elibanzi lokuphanda 
zonke izityholo zorhwaphilizo 
ezinxulumene ne-COVID-19. 
Okokuqala kwilizwe, si-
kwapapashe kwi-intanethi 
iinkcukacha zazo zonke izi-
vumelwano ezisetyenziswe 
ngawo onke amaziko oluntu 
ngelixa kuthengwa izinto 
ezayamene ne-COVID-19.

Umonakalo owenzeke 
kwilizwe lethu ngelixa 
urhulumente ebanjwe ngo-
bhongwane unzulu. Kwaye 
iziphumo zawo siya kuziva 
nakwiminyaka emininzi 
ezayo. Kodwa siqalile uku-
lungisa izinto, sisebenza 
kunye. Sesiqalile ukwakha 
kwakhona kwaye sibuyisela 
izinto esimweni.

Singalindela ukuba izi-
phumo zeKhomishini 
kaZondo ziya kuzomeleza 
ezinzame. Ziza kusinika 
ithuba lokwenza isigwebo 
kwaye siphumle ekubanjweni 
ngobhongwane korhulu-
mente.

Mninzi umsebenzi onga-
phambili, kwaye mininzi 
imingeni  ekusafuneka  
ijongiwe. Kodwa sisendle- 
leni eya kwakha uluntu 
olukhululekileyo kububi 
bokubanjwa ngobhongwane 
kukarhulumente norhwa-
philizo.  v

Masilwe ingxaki 
yokuzibulala kwabantu

EMINYE IMIBA GABALALA

Allison Cooper

Ba n i n z i  a b a n t u 
a b a b h u b h a 
n g o k u z i b u l a l a 

k u n a b o  b a b h u b h a 
ngenxa ye-HIV, ngesi-
fo seengcongconi, ngo- 
mhlaza wamabele, imfa- 
zwe kunye nokubula- 
lana.

Oku kuhambelana nee- 
nkcukacha-manani zaku-
tshanje zoMbutho wezeMpilo 
weHlabathi (i-WHO), ezi-
bonisa ukuba bangaphezu 
kwama-700 000 abantu aba- 
bhubha ngokuzibulala 
unyaka nonyaka – ukutsho 
oko ngumntu omnye kwa-
bali-100 kwaye phantse 
umntu omnye kwimizu- 
zwana engama-40 kwaba-
bhubhileyo.

UGqr Tedros Adhanom Ghe-

breyesus, uMlawuli-Jikelele 
we-WHO uthi: "Asinakho 
- kwaye akufuneki - singa-
kuniki ngqalelo ukuzibulala."

“Ukuzibulala oku kodwa 
nje kuyintlekele. Inqwalasela 
yethu ekuthinteleni ukuzi-
bulala ibaluleke ngakumbi 
ngoku, emva kweenyanga 
ezininzi siphila nobhubhane 
weSifo sentsholongwane ye-
Corona, esize neengcipheko  
ezininzi zokuzibulala- 
 ukuphulukana nomsebenzi, 
uxinzelelo lwezezimali kunye 
nokuzikhetha eluntwini  - ezi-
sekhona nangoku,” wongeze 
ngelitshoyo.

Usuku lweHlabathi loku 

Thintela ukuzibulala

U S u k u  l o k u T h i n t e l a 
ukuziBulala lweHlabathi 
lwasungulwa ngomhla 
we-10 kweyoMsintsi 2003, 
nguMbutho waMazwe nga- 

Mazwe wokuThintela uku-
ziBulala.

Lo mbutho ujolise eku-
thinteleni ukuzibulala 
kunye neendlela zokuzi-
bulala, kwaye ukwajolisa 
nasekunciphiseni iziphumo 
zokuzibulala, kananjalo 
ubonelela ngeqonga kwizi-
fundiswa, kwiingcali zempilo 
yengqondo, kubasebenzi 
bakaxakeka, kumavolontiya 
kunye nakwabo basinde  
ekuzibulaleni.

NgokweQela labaNtu abano- 
Xinzelelo ngokoMphefumlo 
loMzantsi Afrika (i-SADAG), 
uMzantsi Afrika ubhala 
abantu abangama-23 yabo 
bazibuleleyo kunye nama-230 
yabantu abazama ukuzibulala 
mihla le.

“Ukuzibulala kusengumba 
ongafuni kuphathwa luluntu 
- akukho mntu ufuna uku-
thetha ngako; akukho mntu 

waziyo indlela yokuthetha 
ngako kwaye abazali aba-
funi kuthetha nabantwana 
babo ngako hleze kanti 
'ityale iimbono'. Nangona 
kunjalo, ukuzibulala kukhona 
kwaye kuyenzeka, oku kuno-
kubonwa ngenani leefowuni 
esizifumanayo elonyuka 
mihla le, utshilo u-Cassey 
Chambers, onguMlawuli 
wezokuSebenza we-SADAG.

Uthi, "Ukuba abantu 
abaninzi bayaqonda ngo-
kuzibulala kwaye bayayazi 
indlela yokufumanela umntu 
uncedo kusengethuba, oku 
kunonceda ukunciphisa 
izinga lokuzibulala,”

Iimpawu ezisisilumkiso 

ezinokubakho xa umntu 

ezakuzibulala:

l Ukuthetha ngokutshabala-
lisa ubomi bakhe, ngokufa 
okanye ngokuzibulala.

l Umnqweno obalaseleyo 
wokufa okanye ukuzixa-
kekisa kakhulu ngokufa 
nokufa.
l Ukuphisa ngezinto ezixa-

bisekileyo. 
l  Iimpawu zoxinzelelo, 

ezinje ngokungatyhileki, 
ukungabi nathemba, uku-
rhoxa, ukungabinamdla 
wokutya kunye nokulala 
nzima, nokuphelelwa 
ngumdla kwimisebenzi 
yesiqhelo.
l Ukwanda kokusela  

utywala okanye ukusebe-
nzisa iziyobisi.
l Ukuthetha ngokungabikho 

kwixesha elizayo okanye 
avalelise.
l Utshintsho olukhulu 

kwindlela yokuziphatha.
l  Ukwenza amalungi-

selelo okugqibezela izinto 
azishiye esithubeni.  v

Ukuba wena okanye 
umntu omaziyo 

ufuna uncedo, tsalela 
umnxeba i-SADAG 

kule nombolo- 
0800 567 567 

esebenza imini 
nobusuku.


